Maivaau’ a siduq is Takitudu

Maca madadaingaz is Bunun tataqu tupa tu, madau tu gabas
daingazang, maiza dau dang pia ta’ ca Bunun tuncicias Danumtaqdung dii
makanakis na mungaputung is danum, maupa’i maca ihiku’ is ludunludun
mangki’a iciin is Qalavang mai’acang tu dalaqdalak. Dagat mu’haz a nai

panha’an tupa’un tu Tudu ka dalag mangki’, masimaupas iniqgumicas Bunun

gabas tu, masumsum mungani’an maca mulusqu’ ha’an duma’ a na dangi’an

tu dalag. Minatudiipin kalumag a takaha’anin ta’ migumic, ua’ min’un it
dusa’ ca qau’ is siduq is Takitudu mangki’. Tupa’un ca ta’a tu Maitangan,
ua’ tupa’un ca ta’a tu Qalac.

Maca Maitangan dii ha maiza maihima’ ca siduq dii maluskun
pakatac’an. Tupa’un ca sidug mangki’ tu “ Balincinan, Tamalasan,
Tisvalu’an, Taiscukan, ciin Tuqulan ca maita’a dii. Pakaca’an a nais
muskun ma’us musag gaising dii minta’a tu gabu, palatuza’ is alminanan tu
inigumican mintastulumag. Maca hahima’ a siduq mangki’a muskun luc’as
sinsusumsum, pakasauluk is sinkukuza, tataskun ganup, paqusil cina
pasulav is alminanan a isigumic ciin kitamasazan. Uutu masamu ka nai

pasiza’, muskun paka’asa minpakatuszang.

Maca ta’a tupa’un tu Qalac ca maitatsidug dii, maiza ka nai maitaau
ta’, tupa’un ca siduq mangki’ tu Qalavangan, Maduvai’ian, ciin Pakisan.
Tupa ca madadaingaz taqu tu, maca maitangus is Qalavangan ciin
Maduvai’ian dii ha, ala cia daut ivut susuav. Dagat tupa’un a nai tu uava’az
IS susuav. Minaca’an a nais duma’ a dalaq munca’an Tudu tu dalaga dii, ua’
nii’ a nai muskus Maitangan mangki’ papacqgal mintac’an, ua’ mucqa’ a nai
papacqal is minaha’an dau mavaivi ka ludun, takaha’an dau Panakisan ca
bunun dii ha, anagat tupa’un ca siduq dii tu Pakisan. Tataau kang kini’
mintastu sidug, tupa’un tu Qalac ca tataau dii. Uutu niit kalulun tu maca
tataau sidugq mangki’ a maqtu’ pasiza’ cina nii’?

Maca gabas daingazang a Bunun Takitudu ki’, na kaupas Qalac
mangki’ ca na maqtu’ pasiza’us Maitangan mangki’. Maupa ti’ ca sintaqus

madadaingaz palaciat siduq is Takitudu ki’.

